REFERAT
Årsmøte i Valdres Folkemusikklag 1. april 2025 på Valdres Folkemuseum

Desse var til stades:
Jonny Rye og Marianne Trøyflat (Vårflaumen), Mari Ormberg og Kristin Gulbrandsen (Øystre Slidre), Randi Før og Ådne Kolbjørnshus (Vestre Slidre), Ivar Hemsing (Valdreskvelven), Runar Kolsrud (Begnaljom), Bente Hemsing, Bergit Ødegård, Frank Rolland og Bjørn Strand (styret) og Ingvild Lie. Dessutan deltok Live Visdal  frå Folkorg på nettoverføring.

Sak 1
Opning, opprop, val av møteleiar og referent, to til å skrive under protokollen, godkjenning av sakliste og innkalling.
Innkalling og sakliste vart godkjent.
Møteleiar:  Bente Hemsing
Skrivar: Bjørn Strand
Skrive under protokollen: Ådne Kolbjørnshus og Mari Ormberg

Sak 2
Årsmelding for Valdres Folkemusikklag 2024 
Årsmeldinga vart godkjent utan merknader.
Årsrapport for Hilmestemnet og Strunkeveko blir ettersendt.

Sak 3
Rekneskap for 2024, Vfl og minnefonda (vart delt ut på møtet)
Rekneskapen vart samrøystes godkjent.
Sak 4
Framlegg til arbeidsprogram for 2025-26
Årsmøtet slutta seg til styret sitt framlegg, men føyer til «lokalkappleiken» under punktet «Arrangement og møteplassar». 

Sak 5
Budsjett for 2025 (vart delt ut på møtet)
Budsjettet vart samrøystes vedteke.	  	 

Sak 6
Vedtektsendringar for Vfl
Endringne styret hadde lagt fram vart godkjende, med nokre mindre endringar. Leiaren spør Aud Søyland om å språkvaske dokumentet i etterkant. 
Vedtektene, gjeldande frå 01.04.25 blir då:
§ 1 VALDRES FOLKEMUSIKKLAG
vart danna i 1966 under namnet Folkemusikknemnda for Valdres som eit samarbeidslag for alle som arbeider med Valdrestradisjon i spel, song eller dans.
§ 2 FØREMÅL OG VERKSEMD.
Laget skal:
· vera eit samarbeids- og samordningsorgan for medlemslaga i arbeidet med folkemusikk og folkedans i Valdrestradisjonen.
· samarbeide med Valdresmusea AS om innsamling og bruk av folkemusikkarkivet.
· samarbeide med medlemslaga med å vidareføring musikken og dansen i form av opplæring, miljøskaping, tilskipingar osv.
· ivareta folkemusikkinteressene andsynes kommunale, regionale og fylkeskommunale styresmakter.
§ 3 MEDLEMSKAP
Alle lag og institusjonar som arbeider med Valdrestradisjonen i spel, song eller dans kan bli medlemmer i laget. Søknad må sendast styret. Vedtaket her kan overprøvast på årsmøtet. Enkeltpersonar er tilslutta gjennom lokallaga. Valdres Folkemusikklag representerer Valdres i fylkessamanheng og er tilslutta FolkOrg. 
§ 4 ÅRSMØTET
Årsmøtet skal haldast innan 1. april kvart år. Innkalling, sakliste og sakspapir må vera sende medlemmene seinast to veker på førehand. Medlemmer som melder saker til styret før 15. februar har rett til å få desse handsama på årsmøtet. 
Årsmøtet er ope for alle interesserte, og alle medlemmene i lokallaga har talerett. Alle medlemslaga har rett til to utsendingar med stemmerett. 
Årsmøtet handsamar innkalling og sakliste, årsmelding, ettersett rekneskap, budsjett og arbeidsprogram i tillegg til dei sakene som styret eller medlemmene elles har bede om å få opp på sakskartet.
Dessutan skal årsmøtet velja:
· ordstyrar for årsmøtet
· referent
· to til å skrive under protokollen
· leiar og to styremedlemmer etter framlegg frå valnemnda (leiar for eitt år og styremedlemmer for to).
· tre varamedlemmer til styret (for eitt år)
Alle vedtak utanom vedtektsendringar krev berre vanleg fleirtal. Står røystene likt avgjer styreleiar saka.
Vala skal vera skriftelege om nokon krev det, og her er det leiaren av den avgåande valnemnda som avgjer dersom røystene står likt.


§ 5 EKSTRA ÅRSMØTE
Ekstra årsmøte kan setjast når som helst på året, dersom det vanlege årsmøtet, minst to av styremedlemmene eller minst to tredjedelar av medlemmene ber om det. Innkallingstida må vera minst ein månad, elles gjeld sanne reglar som for det vanlege årsmøtet.

§ 6 STYRET
Styret har seks medlemmer, og valperiodane er eitt år for leiaren og to år for dei andre styremedlemmene. Leiaren og fire styremedlemmer er valde av årsmøtet, den sjette medlemmen er oppnemnd av Valdresmusea AS. Leiaren har dobbeltstemme dersom det blir stemmelikskap.
Minst tre av medlemslaga må vera representert i styret.
Styremøta er vedtaksføre når minst fire av medlemmene er til stades. Leiaren kallar inn til møta.
Styret har ansvar for mellom anna desse arbeidsoppgåvene:
· vera generalforsamling og  valnemnd for Valdres folkemusikkarrangement AS.
· utforme og revidere årleg leige- og samarbeidsavtale med Valdres folkemusikkarrangement AS
· drive kursverksemd på regionalt plan som td. FolkemusikkUng i samarbeid med lokallaga og kulturskulene i Valdres. 
· informere gjennom sosiale media og heimesida til Valdres folkemusikklag.
· samordne representasjon av folkemusikk og folkedans frå Valdres.
· samarbeide med dei andre regionale laga i fylket. 
· samordne ressursar, innkjøp av diverse utstyr m.m.
· kan delegere saker til eit arbeidsutval.
· gje gode tilhøve for dei tilsette i organisasjonen.
· velja ein ny medlem til valnemnda kvart år på det fyrste styremøtet etter årsmøtet. Leiarvervet i denne nemnda rullerer og fylgjer den som sit det tredje året. 
· valnemnda vel ein medlem til Minnefonda (Haldor Røynes ærespris, Torleiv Bolstads minnestipend og Valdres folkemusikklags ungdomspris). Leiarvervet i denne nemnda rullerer og fylgjer den som sit det tredje året. 

§ 7 LEIARMØTE
Minst ein gong i året (helst om hausten) bør styret kalle inn til eit leiarmøte. I tillegg kan styret søkje råd i eit slikt møte når det er trong for det.

§ 8  VEDTEKTSENDRINGAR
Vedtektene kan berre endrast på eit vanleg årsmøte og med to tredjedels fleirtal. Ordrett framlegg til endring må vera sendt medlemmene saman med møteinnkalling.

§ 9 OPPLØYSING
Laget kan berre oppløysast på vanleg årsmøte og med tre fjerdedels fleirtal. Forslaget om
oppløysing må vera sendt medlemmene minst to månader før årsmøtet.
Dersom laget blir oppløyst går lagseiga over til Valdresmusea AS og må nyttast til vidare fremjing av lagsføremålet.

§ 10 IKRAFTSETJING
Desse vedtektene trer i kraft frå 1. april 2025 og erstattar tidlegare vedtekter — sist revidert 12. mars 2009.

……………………………..

Vedtektsendring for Haldor Røynes ærespris 
Styret sitt framlegg vart vedteke utan endringar. Dei nye vedtektene blir då:
Haldor Røynes ærespris
Opphavet til fondet, og æresprisen, er ei gåve frå Anna Røyne i 1980 på kr 10 000, og ei gåve frå ein anonym gjevar i 1992 på kr 10 000. Prisen er meint å vera til oppmuntring og inspirasjon i arbeidet for folkemusikk og folkedans, eller ei påskjøning for velgjort arbeid i same lei. Sjå saksdokument til sak 8 på årsmøtet i Valdres folkemusikklag 1992. Minneprisen har vorte delt ut sidan 1992, og fondet er forvalta etter reglar som på dei fleste punkt samsvarar med dei nye reglane nedanfor. 

Reglar for Haldor Røynes ærespris, gjeldande frå 1. april 2025
· Styret for fondet, og ansvarleg for utdelinga av minneprisen, er styret i Valdres folkemusikklag.
· Æresprisen skal gå til valdrisar som har gjort godt og viktig arbeid for folkemusikk og folkedans:
a) spelemenn som har synt stor interesse for å lære seg låttar i god, gamal tradisjon, og som gjerne lærer dei vidare til unge spelemenn, slik at folkemusikken kan vera levande i bygdene våre.
b) personar som har arbeidt med å samle låttar og/eller historisk stoff som har med folkemusikk og -dans i Valdres å gjera.
c) personar som har gjort godt arbeid med opplæring i spel eller dans.
d) personar som har gjort godt arbeid i lag eller samanslutningar som har folkemusikk og folkedans som sitt føremål.
e) personar som har spreidd opplysning og interesse for folkemusikk og folkedans.
· Styret vel ei nemnd på tre personar frå ulike bygdelag i Valdres. Éin person skal bytast ut årleg. Nemnda skal vurdere og velja mellom aktuelle kandidatar til æresprisen og velje ut den som skal få han. 
· Inntil 80 prosent av dei årlege renteinntektene frå fondet kan brukast til stipendet, men styret i Valdres folkemusikklag kan legge til meir frå andre kjelder for å gje stipendet den ynskte storleiken.
· Stipendet skal delast ut på Jørn Hilme-stemnet, og grunngjevinga skal lesast opp under utdelinga.
· Mottakar av prisen blir også æresmedlem i Valdres folkemusikklag.
· Skulle Valdres folkemusikklag bli nedlagt, skal fondet overførast til Valdres Folkemuseum, som skal forvalte det etter same reglar.

Desse vedtektene trer i kraft frå 1. april 2025 og erstattar tidlegare vedtekter — sist  revidert og vedteke på årsmøtet 23. mars 2023.

Sak 7
Pengepremiar og vandrepremier under valdreskappleiken. Sak meldt inn frå Vestre Slidre folkemusikk- og danselag. 
Randi Før gjorde greie for bakgrunnen for forslaget. Årsmøtet var samde i at ein revisjon bør skje. Det vil difor bli sett ned i nemnd som tek seg av dette. Lokallaga kan sende inn framlegg til medlemmer innan 20. mai 2025. Styret nemner elles ut deltakarar.

Sak 8
Val 2025
Valnemnda si innstilling vart lagd fram på møtet og årsmøtet følgde valnemnda si tilråing. Alle val var samrøystes.
Dei som har verv i Valdres Folkemusikklag frå 2025 blir då:

Valnemnda sitt framlegg til nytt styre for Valdres Folkemusikklag 2025
Styret:
Leiar:			Bente Hemsing		på val 	   1 år, tek attval, på val i 2026
Styremedlem:		Kristin Gulbrandsen		ikkje på val	 2 år,	på val i 2026                              
Kasserar:		Kyrre Strand			ikkje på val	    2 år, på val i 2026
Styremedlem:		Bjørn Strand			på val  	   2 år, tek attval, på val i 2027
Styremedlem:		Bergit Ødegård			på val	   2 år, tek attval, på val i 2027
Rep. Valdresmusea:	Frank Rolland		                Fast, ikkje på val

Varamedlemer:	1. Anne Kjellfrid Nøbben	på val 	tek attval, 1 år, på val i 2026
			2. Ragnhild Kolsrud		på val  tek attval,  1 år, på val i 2026
			3. Stein Ivar Øvergård 		på val   tek attval, 1 år, på val i 2026

Revisorar:		Kim Tronrud			på val       1 år,   tek attval, på val i 2026
			Runar Kolsrud			på val 	     1 år,  tek attval, på val i 2026

Nemnda for minnefonda:
Ragnhild Kolsrud	(vald for 3 år i 2022)		på val        tek attval   på val i 2028
Stian Roland		(vald for 3 år i 2023)		på val i 2026
Berit Karlberg Myrvang (vald for 3 år i 2024).           	på val i 2027


Valnemnda
Randi Før		(vald for 3 år i 2022)		på val i 2025  tek ikkje attval
Erik Onstad	             (vald for 3 år i 2023)		på val i 2026
Geir Ove Hippe.           (vald for 3 år i 2024)                	på val i 2027
……………………………………………..
			
Live Visdal, FolkOrg sin kontaktperson for lokallaga, orienterte elles om støtteordningar som lokallag og distriktslag kan nytte seg av. 
Nærare om dei ymse støtteordningane kan ein finne på nettsida folkorg.no

Ref; Bjørn Strand


Protokollen godkjent:

……………………………………………….
Mari Ormberg/Øystre Slidre spel- og dansarlag


………………………………………………..
Ådne Kolbjørnshus/Vestre Slidre folkemusikk- og dansarlag

